
ISRAJA E MIRAXHI DHE POROSITE E TYRE

mr. Rejhan Neziri

Falénderimet i takojné All-llahut xh.sh., Krijuesit t& gjithésis€, Udhézuesit t€ njerézimit, kurse
pérshéndetjet mbi Muhammedin a.s. i cili éshté dérguar si méshiré pér mbaré njerézimin!

Né vitin e 12-t€ t€ pejgamberisé, i déshpéruar nga vdekja e xhaxhait-Ebu Talibit dhe
bashkéshortes sé tij-Hatixhes dhe i lodhur nga refuzimet ¢ mundimet g€ ia bénin mushrikét e
Mekkes e té rrethit t€ saj, Muhammedi a.s. getésohet e ngushéllohet me ftesén qé ia béri All-
llahu xh.sh. pér t’u takuar me t€ né€ hapésirat e larta giellore. Kjo éshté njéra prej muxhizeve
(ngjarjeve té jashtézakonshme) t& Muhammedit a.s., krahas muxhizes mé t€ madhe té tij qé
ishte shpallja e Kur’anit fisnik, i cili ka gen€ e do t€ mbetet i paarritshém e i papérséritshém.

Sipas shumicés sé historianéve, kjo ngjarje ka ndodhur né natén e 27-t¢ t€ muajit Rexhep, njé
vit para se Muhammedi a.s. t& shpérngulej prej Mekkes pér né Medine. Kjo ngjarje, e cila
quhet Isra (udhétim nate prej Mekkes deri né Mesxhidul Aksa, Jerusalem) dhe Miraxh (ngjitje
né sferat e larta giellore), pérmendet si né Kur’an ashtu edhe né hadithet e Pejgamberit a.s. N¢&
Kur’an njé kaptiné e téré quhet el-Isra, né ajetin e paré té sé cilés All-llahu xh.sh. thoté:

“Pa té meta éshté Lartmadhéria e Atij gé robin e Vet e kaloi né njé pjesé té natés prej
Mesxhidi Haramit (Qabes) gjer né Mesxhidi Aksa (Bejti Mukaddes), rrethinén e sé cilés Ne e

kemi bekuar, (ia bémé kété udhétim) pér t’ia treguar atij disa nga argumentet Tona. Vértet, Ai
éshté Gjithédégjuesi, Gjithévézhguesi”.

N¢é kété ajet pérmendet vet€ém njéri udhétim, Israja, kurse pér Miraxhin flitet né suren en-
Nexhm, ajetet 1-18:

“Pasha yllin kur bie (prej sé larti poshté)! Shoku juaj (Muhamedi gé ju e njihni) nuk ka
humbur, e as gé ka devijuar (nga e vérteta). Dhe ai nuk flet nga déshira e tij. Ai (Kur'ani) nuk
éshté tjetér pos shpalljes gé i shpallet. Até ia mésoi, Ai fugiforti (Xhibrili). Qé ka mendje
precize dhe gé u pérgendrua né formén e vet (reale). Dhe ai (Xhibrili) ishte né horizontin e
larté (nga lindja). Pastaj u léshua dhe iu afrua. E ishte afér sa dy harge (dy kute) apo edhe
mé afér. Dhe i shpalli robit té Tij até gé ia shpalli. Zemra nuk mohoi até gé pa (me sy). Apo i
béni polemiké atij pér até gé ka paré? Até (Xhibrilin) e ka paré edhe herén tjetér. (E ka paré)

tek Sidretul Munteha. Q& prané saj éshté Xhennetul Me'va (kopsht strehimi). Atéheré kur
Sidrén e mbuloi ¢ka e mbuloi. Shikimi (i Muhamedit) as nuk lakoi e as nuk tejkaloi. Ai
(Muhamedi) vértet, pa disa nga shenjat mé té médha té Zotit té vet.”

Ndérsa nga tradita e Muhammedit a.s. kemi kété rréfim:

Enesi r.a. rréfen prej Malik ibnu Sa’sa’as r.a., i cili i ka pércjell€ fjalét e Pejgamberit a.s. qé 1
ka shprehur kur ai u ka treguar atyre pér natén e Israsé dhe Miraxhit, duke théné: “Derisa isha
né Hatim (pjesé prané Qabes)-sipas njé transmetimi thuhet edhe kjo: né njé gjendje midis
gjumit e zgjimit - mé erdhi njéri dhe ma ¢au (gjoksin) prej kétu e deri kétu (duke béré me
shenjé prej zgavrés sé fytit e deri ku mbijné qimet né fund té barkut). Ma nxori zemrén dhe e
sollén njé ené floriri t¢ mbushur me iman-besim, ma lané, ma mbushén (me iman) dhe ma
kthyen né vend. Pastaj ma sollén njé kafshé té bardhé gé ishte mé e vogél se mushka e mé e
madhe se gomari. Ky ishte Buraku, i cili merrte rrugé duke i véné kémbét e para atje ku
mbérrinte shikimi. Mé hipén mbi t&. Mé mori me vete Xhibrili a.s. dhe mbérritém deri te gielli
i dunjasé. Lypi leje pér t’u hapur dera. | thané (melekét mbrojtés té qiellit): ‘Kush éshté?” U
tha: “Xhibrili’. I thané: ‘Kush éshté me ty?” U tha: ‘Muhammedi a.s.” | thané: ‘A i genka
dérguar ftesa pér miraxh?!” U tha: ‘Po’. Thané: ‘Miré se vjen! Na gézon ardhja e tij!” U hap
dera dhe sapo hyra brenda e pashé Ademin a.s. Xhibrili mé tha: Ky éshté babai yt, Ademi.
Pérshéndete!” Uné e pérshéndeta. Ma ktheu pérshéndetjen (selamin) dhe mé tha: ‘Miré se
vjen, o bir dhe pejgamber i miré!” Pastaj Xhibrili a.s. mé ngjiti mé larté derisa mbérritém te
qgielli i dyté. (Pérséritet biseda e Xhibrilit a.s. me melekét e tjeré). U hap dera dhe sapo hymé
brenda e pashé Jahjané dhe Isain a.s., té cilét ishin djem tezeje. U pérshéndetém ...Pastaj
Xhibrili mé ngjiti deri te gielli i treté. (Pérséritet biseda e Xhibrilit a.s. me melekét e tjeré). Na
u hap dera dhe sapo hymé brenda, kur ja e pashé Jusufin a.s. U pérshéndetém...Pastaj
Xhibrili a.s. mé ngjiti mé larté derisa mbérritém te gielli i katért. (Pérséritet biseda ¢ Xhibrilit
a.s. me melekét e tjeré). U hap dera dhe sapo hymé brenda e pashé Idrisin a.s. U
pérshéndetém...Pastaj Xhibrili a.s. mé ngjiti mé larté derisa mbérritém te qielli i pesté.
(Pérséritet biseda e Xhibrilit a.s. me melekét e tjeré). U hap dera dhe sapo hymé brenda e
pashé Harunin a.s. U pérshéndetém...Pastaj Xhibrili a.s. mé ngjiti mé larté te qgielli i gjashté.
(Pérséritet biseda e Xhibrilit a.s. me melekét e tjeré). U hap dera dhe sapo hymé brenda e
pashé Musain a.s. U pérshéndetém...Kur e kalova até, ai filloi t¢ gajé. E pyetén: ‘Pérse
gané?’ U tha: ‘Qaj, ngase pas meje do té vijé njé pejgamber i ri, ummeti i té cilit mé tepér do
té hyjné né Xhennet sesa ummeti im’. Pastaj Xhibrili a.s. mé ngjiti deri te gielli i shtaté.
(Pérséritet biseda e Xhibrilit a.s. me melekét e tjeré). U hap dera dhe sapo hymé brenda e
pashé Ibrahimin a.s. U pérshéndeta edhe me kété... Pastaj mé ngjitén né Sidretu’l-Munteha.
Frutat e saj ishin té médha si hidet (xinxifet) e Hexherit (qytezé né Jemen), kurse gjethet i
kishte si veshét e elefantit. Xhibrili mé tha: ‘Kjo éshté Sidretu’l-Muntehaja’. Aty pashé katér
lumenj: dy té jashtém e dy té brendshém. I thash: ‘C’jané kéta, o Xhibril?” Mé tha: ‘Kéta té
brendshmit jané dy lumenj né Xhennet, kurse té jashtmit jané Nili dhe Eufrati’. Pastaj mé
ngjitén né Bejtu’l-Ma’mur. Pastaj mé sollén njé ené me veré, njé me qumésht dhe njé me

mjalté. Uné e mora até me qumésht. Xhibrili mé tha: ‘Kjo éshté ajo natyrorja (fitrah), né té
cilén gjendesh ti dhe ummeti yt’. Pejgamberi a.s. né vazhdim tha: Pastaj mu béné farz 50 kohé
namaz. U ktheva prapé dhe kalova prané Musait a.s. Ai mé pyeti: ‘C’té porositi Zoti?” |
thashé: *50 kohé namaz gjaté dités dhe natés’. Mé tha: *‘Ummeti yt nuk do té mund t’i falé 50
kohé namaz pér cdo dité. Vallahi, uné i kam provuar njerézit mé paré se ti. | kam provuar
Beni Israilét me ményrén mé té réndé (¢ nuk pata sukses). Kthehu te Zoti dhe lute t’ia
lehtésojé ummetit ténd!” U ktheva e luta Zotin, m’i pakésoi 10. U ktheva te Musai. Mé pyeti:
‘C’té porositi?’ | thashé: ‘M’i hogi 10°. Ma tha té njéjtén dhe késhtu vazhdoi derisa u
urdhérova me 5 kohé namaz. Edhe pér kété Musai ma tha té njéjtén fjalé. | thashé: ‘I jam
lutur Zotit aq shumé sa turpérohem mé ta lus. Pajtohem me kag dhe i nénshtrohem kétij
urdhri’. Sapo e kalova Musain, njé zé mé tha: ‘Tanimé e kam pércaktuar farzin tim dhe ua
kam lehtésuar robérve té Mi’. (N€ njé transmetim tjetér thuhet edhe kjo): “Ato jané 5 sa 50
pér ¢cdo dité. Ky vendim nuk ndérrohet mé!” (Transmeton Buhariu, Muslimi, Tirmidhiu dhe
Nesaiu. Ky ishte citati i Buhariut).

Pasi Xhibrili a.s. e kthen sérish né Mekke Muhammedin a.s. n€ po t€ njéjtén naté, té
nesérmen né méngjes Muhammedi a.s. i lajméron shokét e vet po edhe kurejshitét qé nuk i
besonin. Tregimi 1 késaj ngjarjeje, pér muslimanét plotésisht t€ bindur ishte edhe njé shkas
plus pér t’i besuar akoma mé tepér Muhammedit a.s., pér muslimanét e luhatshém ishte njé
shkas pér t’u larguar nga Islami, kurse pér mosbesimtarét shkas pér t’u thelluar akoma mé
tepér né mosbesim. Kur kéta mosbesimtaré e dégjuan kété rréfim menduan se mé né fund
gjetén nj€ arsye pér t’u tallur e pér t€ mos i besuar atij dhe filluan ta pyesnin pér Mesxhidi
Aksané se sa dritare e dyer kishte e té tjera gjéra q¢€ ata i njihnin. Pejgamberi a.s. rréfen: “Kur
mé pérgénjeshtruan kurejshitét (jobesimtaré) pér Israné dhe Miraxhin, dola né Hixhér dhe
All-llahu ma paraqiti (pérfytyroi) Bejtu’l-Makdisin. Duke shikuar né té fillova t’i lajméroja
ata pér shenjat e asaj (Xhamie)””, (Buhariu, Muslimi dhe Tirmidhiu).

Veté pérgénjeshtrimi i kurejshéve qé ia béné Pejgamberit a.s. lidhur me kété tregon se
Isran€ dhe Miraxhin ai i ka pérjetuar edhe me shpirt edhe me trup dhe se kjo nuk €shté ndonjé
éndérr q¢ mund ta kishte paré Pejgamberi a.s., sepse po té€ ishte éndérr, ose vet€ém ndonjé
udhétim shpirtéror, nuk do t€ shkaktonte kaq reagime té médha te jobesimtarét e Mekkes,
ngase &éndrra té tilla ose t& pérngjashme mund t€ shihte ¢dokush. Pér vértetésiné e késaj
ngjarjeje transmetohen edhe mjaft prova té tjera qé Pejgamberi a.s. ua ka ofruar
jobesimtaréve, si¢ &shté pérshkrimi i qytetit t& Jerusalemit dhe xhamisé el-Aksa ashtu si¢ ia
pérfytyroi All-llahu xh.sh. kur njerézit q€ nuk i besonin kérkuan prej tij t’ua pérshkruante
kéto; pastaj rréfimi pér hollésité e pozités sé€ karvanit q€ ishte nisur prej Shami drejt Mekkes,
té gjitha kéto e t€ tjera t&€ pérmbledhura né koleksionet e haditheve autentike. Pé&r mé tepér
lexoni ndonjé pérmbledhje hadithesh, si pér shembull Sahihul Buhari né gjuhén shqipe si dhe
ndonjé libér qé flet pér jetén e Muhammedit a.s.

Porosité e Israsé dhe Miraxhit

Abdullah bin Mes’udi r.a. ka théné: “Kur Pejgamberi a. s. ka gené né Isra, até e kané cuar
madje edhe deri né Sidretul munteha. Kjo éshté né giellin e gjashté. Deri kétu mbérrin
gjithcka qé ngrihet prej toke dhe kétu pranohet. Deri né Sidre léshohet gjithcka qé léshohet
prej mé lart se kjo dhe kétu pranohet. Pastaj ¢ lexoi ajetin: “Atéheré kur Sidrén e mbuloi ¢gka e
mbuloi” (en-Nexhm:16). Pér kéto ka théné se kané gené dysheké ari. Atéheré Pejgamberit
a.s. 1 jané dhéné tri gjéra: pesé kohét e namazit, ajetet e fundit té sures el-Bekara dhe i éshté
dhéné premtimi se do t’i falen mékatet secilit prej ummetit té tij qé nuk bén shirk-politeizém”,
(Transmeton Muslimi).

Hadithi 1 lartpérmendur ka t&€ béj€ drejtpérdrejt pér Miraxhin e Pejgamberit a.s., hapésirén deri
ku ka arritur ky Pejgamber i nderuar me miraxh, mrekullité¢ qé All-llahu xh.sh. né€ suren el-
Isra thoté se do t’ia tregojé robit t€ tij dhe pérfundimisht tregon porosité€ bazé qé All-llahu
xh.sh. ia shpall Muhammedit a.s. n€ kéto caste.

Eshté pér t& menduar, a thua pérse All-llahu xh.sh. t& gjitha ajetet, suret dhe parimet e tjera t&
Kur’anit i shpall népérmjet Xhibrilit a.s. duke e dérguar até né toké, atje ku jetonte e banonte
Muhammedi a.s., kurse kéto tri porosi bazé¢ ia shpall atij duke e ftuar até€ né qiell qé atje t’ia
kumtojé ¢éshtjet me réndési.

Megjithése nuk mund t’i pérngjajé fjalé pér fjale, por po e marrim si shembull kété: Kur njé
kryetar shteti apo kryeministér déshiron t’i kumtojé dicka me réndési njé ambasadori apo
pérfaqésuesi t€ tij diplomatik, nuk dérgon postier pér t’ia kumtuar ké&t€, porse e fton
drejtpérdrejt né rezidencén e tij dhe pasi t’ia pyesé hallet e ta disponojé paksa, ia shpalos
¢éshtjen. Kjo ndodh késhtu ngase kjo €shté tejet me réndési. Biseda sy mé sy ose kundruall
njéri-tjetrit ka mé tepér efekt sesa biseda me mjete bisedimi ose me ndérmjetésues té tjeré.
Kjo €shté nj€ e vérteté psiko-sociologjike.

Po ¢’jané kéto porosité bazé dhe kaq t€ réndésishme g€ All-llahu xh.sh. ia kumton
Pejgamberit a.s. né két€ ményré? NE hadithin e lartpérmendur ceken:

1. Falja e pesé namazeve ditore,
2. Dy ajetet e fundit té sures el-Bekara, dhe

3. Pérgézimi pér ummetin (ndjekésit) e Muhammedit a. s. se, pérderisa ata nuk b&jné
shirk — shok All-llahut xh.sh., do t& jené t& falur.

Sipas késaj ngjarjeje, ndodh qé ndonjéheré njeriu té béhet shumé i afért me Zotin e vet, madje
né njéfaré trajte edhe fizikisht, e lére mé shpirtérisht ku ata e pérjetojné thellé né shpirt
aférsiné e Zotit, Krijuesit té€ vet. Raste t& kétilla kemi mjaft n€ historiné e sufizmit

(misticizmit) islam, ku njé Hal-laxh el-Mansur e ndjen veten té detyruar t&€ thoté ( Gl bl )
“Uné jam e vérteta”, cka pason me heqjen e kokés sé tij nga ana e atyre formalistéve e
literalistéve q€ nuk mundén ta kuptonin pérjetimin e tij shpirt€ror pér aférsiné me Zotin.
Megjithékéte, edhe pérskaj késaj aférsie fizike e shpirtérore, prapé Zoti mbetet Zot e njeriu
njeri, prapé Hal-laxhi vdes ngase ishte i vdekshém, kurse Muhammedi a.s. kthehet s€rish né
toké ngase i takonte tok&s. Ai nuk ishte i pércaktuar nga Zoti té ngjitej né qiej e t€ mbetej atje
pérgjithmoné, duke 1 pérjetuar edhe mé tej ato q€ 1 pérjetoi e shijoi. Jo, jo. Misioni 1 tij ishte
tjetér. Ai erdhi ta marré fjalén e Zotit e t’ia barté njerézimit. Ai, duke e braktisur jetén qé e
gézonin melekét n€ qiej, 1 kthehet vendlindjes, 1 kthehet tokés, 1 kthehet rrémujés e zhurmés
sé€ jetés tokésore, i kthehet shoqérisé njerézore ku haste njeréz té ndershém e t€ pandershém,
besimdrejté e pérgénjeshtrues, t€ devotshém e zullumqaré... Ai duhej ta drejtonte e
administronte kété shoqéri. Duhej ta délirte prej ndyrésive qé e kishin kapluar. Misioni 1 tij
ishte né€ toké e jo né qiej. Zotin duhej lutur né toké njerézit e né qiej melekét. Biri 1 birit t&
tokés duhet g€ né toké t’i lutet Krijuesit t€ tokés dhe té gjithckaje tjetér. Ligji i Zotit 1 ngulitur
né gjithési €shté qé njeriu té jeté 1 ngjitur pér toke, t€ mos mund t€ shképutet aq thjesht prej

saj, té jet€ 1 térhequr prej saj me fuqin€ qé e ka caktuar Zoti. Po pérjashtime a nuk ka?
Gjithsesi, njé i kétill¢ éshté miraxhi i Muhammedit a.s., t& kétilla sot i ke fluturimet kozmike.
Por ama, pérfundimisht t€ gjithé i kthehen tokés, 1 kthehen zhurmés sé jetés tokésore, pages e
luftés, marréveshjeve e mosmarréveshjeve, besnikérive e tradhtive...Thamé se njeriu duhet t’i
lutet Zotit n€ toké, atje ku e ka vendlindjen. A nuk thot¢ Muhammedi a.s. se “Miraxhi i
ummetit tim €éshté namazi 1 tij”? A nuk thot€ ai se “Njeriu mé afér Zotit &éshté kur ai bie né
sexhde pér Zotin”? Kéto fjalé, a nuk e tregojné kété t& vérteté t€ madhe e t€ pamohueshme, se
Zoti duhet té lutet e duhet falur pér t&€ mu né€ udhékryqin e kundérshtive t€ késaj bote, mu né
mesin e déshirave e tekeve t&€ shuméllojshme dhe mu né mesin ku kundérshtohet ekzistimi 1
Zotit?

Po ¢’pérmbajné dy ajetet e fundit té sures el-Bekara? C’ka tjetér, pos esencés s€ Islamit? All-
llahu xh.sh. thoté:

“l dérguari i besoi asaj qé iu shpall prej Zotit té Tij, si dhe besimtarét. Secili i besoi All-
[lahut, engjéjve té Tij, librave té Tij, té dérguarve té Tij. Ne nuk béjmé dallim né asnjérin nga
té dérguarit e Tij, dhe thané: “Dégjuam dhe respektuam. Kérkojmé faljen ténde, o Zoti yné!
Vetém te Ti éshté ardhméria joné. () All-llahu nuk ngarkon aské pértej mundésive té veta, atij
(njeriut) i takon ajo gé e fitoi dhe atij i bie ajo (e kege) gé e meritoi. ““Zoti yné, mos na déno
nése harrojmé ose gabojmé! Zoti yné, mos na ngarko neve barré té réndé si¢ i ngarkove ata
para nesh! Dhe Zoti yné, mos na ngarko me até pér té cilén nuk kemi fugi! Na i shlyej
mékatet, na i mbulo té kégiat, na méshiro! Ti je Mbrojtési yné, na ndihmo kundér popullit
pabesimtar!”” (el-Bekara, 2: 285, 286).

A nuk €shté kjo pasqyra e besimit t¢ Muhammedit a. s. dhe t€ muslimanéve, ndjekésve té tij,
se kéta t& gjithé i1 besojné All-llahut xh.sh., melekéve té Tij, librave t&€ Tij, pejgamberéve t&
Tij, se nuk b&jné asnjé dallim midis kétyre pejgamberéve, sepse t€ gjith€ jané véllezér té njéri-
tjetrit pér nga misioni e véllezér pér nga prejardhja, qé t€ gjithé bij t€ pejgamberit t& paré
Ademit a.s. A nuk e tregon kjo pérkushtimin e ploté t& kétyre njerézve ndaj Zotit t& tyre, kur
thoné: “Dégjuam dhe respektuam. Kérkojmé faljen ténde, o Zoti yné! Vetém te Ti éshté
ardhméria joné”? A nuk tregon kjo se kjo fe nuk éshté réndesé e tepért pér njerézimin, porse
nj€ lehtésim, se ¢dokush do té jeté pérgjegjés pér veprat e veta, qofshin t€ mira ose té kéqija.
A nuk tregon kjo lirin€ g€ e gézon njeriu né jeté e né t€ vepruar, se ai mund té jeté besnik po
edhe tradhtar, se mund té jet€ musliman po edhe jomusliman, madje edhe munafik..? Akoma
mé pas, a nuk t€ méson veté All-llahu xh.sh. se pas késaj lirie g€ e g€zon njeriu mund té
gabojé e té€ jet€ gjynahqar dhe se menjéheré pas kétyre t€ ligave ai mund dhe duhet té
pendohet e té kérkojé falje pér mékatet g€ i ka béré nga harresa ose nga pahiri, t& kérkojé té
mos 1 sprovojé Zoti me obligime e fatkeqési t€ rénda sikur i kishte sprovuar popujt para tij, té
kérkojé g€ Zoti tekefundit t€ mos e ngarkojé aq sa s’mund t€ durojé€, aq sa s’mund t& bartg..?

Po miré€, a ka mundési q€ Zoti, ashtu si¢ thoté Ebu’l-A’la el-Mewdudi, t’ia mésoj€ njeriut si
béhet duaja, si t’i lutet Zotit dhe Zoti t€ mos ia pranojé két€ dua e lutje? A mund té
paramendohet njé kundérshti e kétillé?! Zoti t€ t€ thoté “késhtu e késhtu lutmu!”, ti t’i lutesh e
pastaj Ai té t€ thot€ “Jo, nuk ta pranoj kété lutje”?!

E ¢’éshté me premtimin dhe pérgézimin (myzhden) qé Zoti ia shpreh Muhammedit a.s. lidhur
me ummetin e tij? Njé musliman i pérkushtuar plotésisht ndaj All-llahut xh.sh. dhe njé

musliman g€ u pérmbahet parimeve bazé té pérmbledhura né dy ajetet e fundit té sures el-
Bekara, qé nénkupton njé njeri qé nuk adhuron tjetér pérpos All-llahun xh.sh., a ka mundési té
jeté banor Xhehennemi? A ka mundési Zoti ta dénojé até pse ai i1 lutet me lutjet q€ ia kishte
mésuar Zoti veté? Kontradiktat e kétilla mund té paramendohen e t&€ hasen vetém né mesin e
njerézve... All-llahu éshté larg kétyre cilésimeve ¢ mangésive. “I lavdéruar qofté All-llahu, pa
té meta éshté Lartmadhéria e Atij qé robin e Vet e kaloi né njé pjesé té natés prej Mesxhidi
Haramit (Qabes) gjer né Mesxhidi Aksa (Bejti Mukaddes), rrethinén e sé cilés Ne e kemi
bekuar, (ia bémé kété udhétim) pér t’ia treguar atij disa nga argumentet Tona. Vértet, Ai
éshté Gjithédégjuesi, Gjithévézhguesi™...

